
Ж. Ташкулов – заведующий отделом Института государства и права 
Академии наук, доктор юридических наук, профессор

У. Тухташева – заместитель директора Агентства по противодействию 

PROFESSIONAL SPORT SOHASIDAGI MA’MURIY 
BOSHQARUV JARAYONLARIDA KORRUPSIYAVIY 
OMILLAR: MUAMMOLAR VA ULARNI BARTARAF 

ETISH YO‘LLARI
Musashayxov Karimjon Xusanxanovich, 

Huquqni muhofaza qilish akademiyasi mustaqil izlanuvchisi
ORCID: https://orcid.org/0009-0000-4436-252X

e-mail: 7upravlenie@bk.ru

 Annotatsiya. Ushbu maqolada professional sport sohasidagi ma’muriy boshqaruv jarayonlarida
korrupsiyaviy omillarning yuzaga kelish sabablari va ularning shakllanish mexanizmlari ilmiy asosda
kompleks tizimli yondashuv asosida tahlil qilingan. Tadqiqot davomida sport sohasini boshqarishda
ma’muriy qarorlar qabul qilish, moliyaviy resurslarni taqsimlash, kadrlarni tanlash va lavozimga
tayinlash jarayonlarida korrupsiyaga olib keluvchi asosiy omillar aniqlangan. Shu bilan birga, 
sport tashkilotlarining avtonomligi, nazorat hamda hisobdorlik mexanizmlarining yetarli darajada
rivojlanmaganligi korrupsiyaviy xavf-xatarlarning ortishiga sabab bo‘lishi ilmiy jihatdan asoslangan. 
Maqolada xalqaro tajriba, xususan, sport boshqaruvida samarali boshqaruv tamoyillari, shaffo�lik, 
javobgarlik va hisobdorlikni ta’minlash mexanizmlari o‘rganilgan hamda ularni O‘zbekiston sharoitida
tatbiq etish imkoniyatlari institutsional va huquqiy jihatdan tahlil qilingan. Tadqiqot xulosasi
sifatida sport sohasida korrupsiyaning oldini olishga qaratilgan tashkiliy-huquqiy chora-tadbirlar, 
normativ-huquqiy hujjatlarni takomillashtirish, jamoatchilik nazoratini kuchaytirish va shaffof
boshqaruv tizimini joriy etish bo‘yicha ilmiy-amaliy tavsiyalar ishlab chiqilgan. Ushbu tavsiyalar nafaqat
korrupsiyaviy xav�larni kamaytirishga, balki sport sohasida samarali boshqaruvni, adolatni, halollikni va
xalqaro standartlarga mos keluvchi boshqaruv tizimini ta’minlashga xizmat qiladi.

Kalit so‘zlar: professional sport, ma’muriy boshqaruv, korrupsiya, korrupsiyaviy omillar, sportdagi
korrupsiya, moliyaviy resurslarni taqsimlash, kadrlar tayinlovi, korrupsiyaga qarshi kurash, jamoatchilik
nazorati, huquqiy baza, sport boshqaruvi samaradorligi

КОРРУПЦИОННЫЕ ФАКТОРЫ В ПРОЦЕССАХ АДМИНИСТРАТИВНОГО УПРАВЛЕНИЯ 
В СФЕРЕ ПРОФЕССИОНАЛЬНОГО СПОРТА: ПРОБЛЕМЫ И ПУТИ ИХ УСТРАНЕНИЯ

Мусашайхов Каримжон Хусанханович,
самостоятельный соискатель

Правоохранительной академии Республики Узбекистан

Аннотация. В данной статье на основе комплексного системного подхода научно 
проанализированы причины возникновения коррупционных факторов в процессах 
административного управления в сфере профессионального спорта, а также механизмы их 
формирования. В ходе исследования выявлены основные факторы, способствующие коррупции 

при принятии управленческих решений, распределении финансовых ресурсов, подборе кадров и 
назначении на должности в сфере управления спортом. Одновременно научно обосновано, что 
недостаточный уровень развития автономии спортивных организаций, а также механизмов 
контроля и подотчётности способствует росту коррупционных рисков. В статье изучен 
международный опыт, в частности принципы эффективного управления в сфере спорта, а 
также механизмы обеспечения прозрачности, ответственности и подотчётности, и проведён 
институционально-правовой анализ возможностей их внедрения в условиях Узбекистана. 
В качестве выводов исследования разработаны научно-практические рекомендации, 
направленные на предупреждение коррупции в сфере спорта, включая совершенствование 
нормативно-правовой базы, усиление общественного контроля и внедрение прозрачной 
системы управления. Указанные рекомендации направлены не только на снижение 
коррупционных рисков, но и на обеспечение эффективного управления, справедливости, 
добросовестности и соответствия системы управления международным стандартам в сфере 
спорта.

Ключевые слова: профессиональный спорт, административное управление, коррупция, 
коррупционные факторы, коррупция в спорте, распределение финансовых ресурсов, 
кадровые назначения, противодействие коррупции, общественный контроль, правовая база, 
эффективность управления в сфере спорта

CORRUPTION FACTORS IN ADMINISTRATIVE MANAGEMENT PROCESSES IN THE FIELD 
OF PROFESSIONAL SPORTS: PROBLEMS AND WAYS TO ELIMINATE THEM

Musashaykhov Karimjon Khusankhanovich,
Independent Researcher of the Law Enforcement Academy

Abstract. In this article, the causes of corruption factors in administrative management processes in 
the �ield of professional sports and the mechanisms of their formation are analyzed on a scienti�ic basis 
based on a comprehensive systematic approach. During the study, the main factors leading to corruption 
in the processes of making administrative decisions, allocating �inancial resources, selecting personnel, 
and appointing of�icials in the management of the sports sector were identi�ied. At the same time, it is 
scienti�ically substantiated that the lack of autonomy of sports organizations, insuf�icient development 
of control and accountability mechanisms lead to an increase in corruption risks. The article examines 
international experience, in particular, the principles of effective management in sports management, 
mechanisms for ensuring transparency, responsibility, and accountability, and analyzes the possibilities 
of their implementation in the context of Uzbekistan from an institutional and legal point of view. As a 
conclusion of the study, organizational and legal measures aimed at preventing corruption in the �ield 
of sports, improving regulatory legal acts, strengthening public control, and introducing a transparent 
management system were developed. These recommendations serve not only to reduce corruption 
risks, but also to ensure effective management, justice, honesty, and a management system that meets 
international standards in the �ield of sports.

Keywords: professional sports, administrative management, corruption, corruption factors, 
corruption in sports, distribution of �inancial resources, personnel appointment, anti-corruption, public 
control, legal framework, effectiveness of sports management

Kirish
Professional sport sohasini tartibga so-

lishda ma’muriy boshqaruv munosabatlari 
doirasida yuzaga keladigan korrupsiyaviy 
holatlar shakl va usullarining xilma-xilligi 

hamda murakkab tuzilishga egaligi bilan ajra-
lib turadi.

Negaki professional sportda shou-biznes-
da bo‘lgani kabi ko‘p pul aylantiriladi (Brata-
novskiy, 2014). Ammo sportning halol o‘tishi 

uchun kurashish, ushbu jarayonda samarali 
boshqaruvni ta’minlash asosiy vazifa hisobla-
nadi.

Zero, davlatimiz rahbari ta’kidlaganidek, 
sport yo‘nalishidagi vazifalarni muvaffaqiyat-
li amalga oshirish uchun sohada birinchi nav-
batda davlat boshqaruvini takomillashtirish 
talab etiladi (Mirziyoyev, 2021).

O‘zbekiston mustaqillikka erishganidan 
buyon eng ko‘p o‘zgarishlarni boshidan 
kechirgan soha bu sport boshqaruvidir. 
Mustaqillikning ilk yillarida tizim Fizkultura 
va sport davlat komiteti tomonidan boshqa-
rilgan. 1992-yil 14-yanvarda ushbu tuzilma 
Jismoniy tarbiya va sport davlat qo‘mitasi 
(Republic of Uzbekistan, 1994) deb qayta 
nomlangan.

2004-yil 27-sentyabrda esa Madaniyat 
ishlari vazirligi hamda sport sohasi birlashti-
rilib, Madaniyat va sport ishlari vazirligi (Re-
public of Uzbekistan, 2004) tashkil etilgan. 
2017-yil 15-fevralda ushbu vazirlik ikkiga 
ajratilib, Madaniyat vazirligi hamda Jismoniy 
tarbiya va sport davlat qo‘mitasi (Republic of 
Uzbekistan, 2017), 2018-yil 5-martda qo‘mita 
negizida Jismoniy tarbiya va sport vazirligi 
(Republic of Uzbekistan, 2018), 2021-yil 
6-aprelda mazkur vazirlik va Turizmni rivoj-
lantirish qo‘mitasi birlashtirilib, yangi Turizm 
va sport vazirligi (Republic of Uzbekistan, 
2021), 2022-yil 18-fevralda ushbu idora 
ikkiga ajratilib, Sportni rivojlantirish vazirligi 
(Republic of Uzbekistan, 2022a), 2022-yil 
24-dekabrda mazkur vazirlik negizida Yosh-
lar siyosati va sport vazirligi (Republic of Uz-
bekistan, 2022b) tashkil qilingan. So‘nggi bor 
2024-yil 20-yanvarda ushbu vazirlik negizida 
Sport vazirligi (Republic of Uzbekistan, 2024) 
tashkil etilgan.

Yuqoridagilardan ko‘rinadiki, birgina 
so‘nggi 7 yil davomida jismoniy tarbiya va 
sport sohasidagi maxsus vakolatli davlat or-
gani boshqaruvi 6 marotaba o‘zgargan.

Mazkur jarayonlar davlatning ushbu soha 
faoliyati ustidan samarali nazoratni  amalga 
oshirishiga salbiy ta’sir ko‘rsatmoqda.

Qayd etish joizki, jismoniy tarbiya va 
sport sohasidagi munosabatlarni tartibga 
solishga qaratilgan “Jismoniy tarbiya va sport 
to‘g‘risida”gi O‘zbekiston Respublikasining 
Qonuni 3 marotaba, ya’ni 1992-, 2000- va 
2015-yillarda qabul qilingan.

Bulardan ko‘rinadiki, jismoniy tarbiya va 
sport sohasini tartibga solishga qaratilgan 
ma’muriy-boshqaruv jarayonlar ham bugungi 
zamon talablariga to‘liq mos kelmaydi.

Shu bois O‘zbekiston Respublikasi 
Prezidenti, Milliy Olimpiya qo‘mitasi raisi 
Sh.M. Mirziyoyev boshchiligida 2025-yil 
13-fevral kuni o‘tkazilgan yig‘ilishda qisqa 
muddatlarda O‘zbekiston Respublikasining 
“Jismoniy tarbiya va sport to‘g‘risida”gi Qo-
nunini ilg‘or xorijiy davlatlar tajribasi hamda 
amaliyotidan kelib chiqib qayta ko‘rib chiqish 
vazifasi belgilandi (Mirziyoyev, 2025).

Mazkur jarayonda jismoniy tarbiya va 
sport sohasidagi ma’muriy boshqaruvni 
tartibga solishga qaratilgan aniq va uzoq 
muddatli strategik vazifalarni belgilash ham-
da ularning huquqiy asoslarini shakllantirish 
muhim ahamiyat kasb etadi.

Shu bilan birga, sohada korrupsiyaga qar-
shi kurashishni samarali tashkil etish uchun 
qonunchilikka xalqaro standartlarni joriy 
etishga alohida e’tibor qaratish kerak. Bu 
esa milliy qonunchilikni xalqaro standartlar 
talablari asosida takomillashtirishni taqozo 
etadi. Shu sababli mazkur jarayonda qonun-
chilikni isloh qilish masalasiga ham imkon 
qadar ehtiyotkorlik bilan yondashish talab 
etiladi. Zero, sport boshqaruvi jarayonlariga 
oid normativ-huquqiy hujjatlarga noto‘g‘ri 
tushuncha va havolaki normalarning kiriti-
lishi kelgusida sohani tartibga solishda turli 
nomuvo�iqlik hamda korrupsiyaviy omillar 
yuzaga kelishiga olib keladi.

Ayrim olimlar ta’kidlaganidek, korrupsiya-
viy normalar odatda noqonuniy ijtimoiy muno-
sabatlarni keltirib chiqaradi (Karpovich, 2010).

Metodlar
O‘rganishlar sport sohasining boshqaruv 

jarayonlaridagi korrupsiyaviy huquqbuzar-

liklarning yuzaga kelishiga, eng avvalo, davlat 
organlari va sport tashkilotlarining diskret-
sion vakolatlari kengligi bilan bog‘liq omillar 
sabab bo‘layotganligini ko‘rsatdi. Bunga 
qarorlar qabul qilish uchun aniq muddat, 
shart va asoslarning yo‘qligi yoki noaniqligi, 
shuningdek bir xil funksiyalarni amalga 
oshiruvchi davlat organlarining mavjudligi 
sabab bo‘ladi. Bu kabi omillar sport sohasini 
boshqarishda korrupsiya bilan bog‘liq xatti-
harakatlarning yuzaga kelishi va o‘sishiga 
yordam beradi.

Shu jihatdan, sport boshqaruvi sohasida 
korrupsiya holatlari yuzaga kelishining eng 
asosiy sabablari sport tashkilotlari qarorla-
rining noaniqligi, qonun hujjatlarining no-
mukammalligi, sportni boshqarish va davlat 
organlari o‘rtasidagi muvo�iqlashtirishning 
sustligi, shuningdek sport tizimi tashkilotla-
rining avtonom hamda yopiqligi hisoblanadi 
(Alekseeva, 2018).

Zero, sport boshqaruvi sohasida korrupsi-
yaviy omillarning oldini olishda normativ-hu-
quqiy hujjatlardagi korrupsiyaviy normalarni 
aniqlash, ularni bartaraf etish asosiy masala-
lardan biri hisoblanadi.

Olimlardan I.S.Vlasov ta’kidlaganidek, 
so‘nggi yillarda korrupsiyaga qarshi kura-
shish tizimli chora-tadbirlarni talab qiladi va 
ular orasida qonunlardagi korrupsiyaga olib 
keluvchi holatlarni bartaraf etish mexanizmi 
asosiy o‘rinlardan birini egallaydi (Vlasov et 
al., 2010).

Ushbu �ikrga qo‘shilgan holda sport bosh-
qaruvi sohasidagi qonunchilik va idoraviy 
hujjatlarni ishlab chiqishda “korrupsiyadan 
xoli qonunchilik” tamoyilini to‘liq tatbiq qil-
gan holda kelgusida huquqbuzarliklar yuzaga 
kelishiga imkon bergan korrupsiyaviy norma 
va omillarni bartaraf etish shart.

Shu nuqtayi nazardan, sport boshqaruvi 
sohasi o‘ziga xos xususiyatlarga ega bo‘lsa-da, 
korrupsiyaning an’anaviy turlaridan himo-
yalangan emas. Negaki sport sohasidagi kor-
rupsiya u yoki bu tarzda sport tadbirlari bilan 
bog‘liq keng tijorat ekotizimlari bilan bog‘liq.

Shu jihatdan, sport sohasida korrupsi-
yaning ikki turini, ya’ni sportni boshqarish 
sohasidagi korrupsiya va sport musobaqalari 
bilan bog‘liq korrupsiyaga ajratgan holda 
ko‘rsatib o‘tish mumkin.

Rossiyalik olim T.G. Ponyatovskayaning 
�ikriga ko‘ra, sport sohasi sport manfaatlari 
bilan belgilanadigan maqsadlarga muvo�iq 
harakat qiluvchi sport tuzilmalari tomonidan 
tartibga solinadigan o‘z-o‘zidan yopiq tizim-
dir (Ponyatovskaya, 2019).

Muhokama
Normativ darajada sport avtonomiyasi 

haqida birinchi eslatma 1949-yilgi “Olimpiya 
xartiyasi”da uchraydi (International Olym-
pic Committee, 1949). Aynan o‘sha paytda 
Olimpiya harakati milliy Olimpiya qo‘mitalari 
va bu butun Olimpiya harakatining avtonom 
siyosatini rasmiy tan olgan. Olimpiya xarti-
yasining “Olimpizmning asosiy tamoyillari” 
bo‘limida olimpizmning beshinchi asosiy 
tamoyili qayd etilgan bo‘lib, unga ko‘ra sport 
tashkilotlari avtonom tashkilotlarga xos bo‘l-
gan huquq va majburiyatlarga ega bo‘lib, ular 
sport qoidalari va nazoratini mustaqil ravish-
da yaratishni o‘z ichiga oladi (International 
Olympic Committee, 1949).

Shu bois sport federatsiyalari huquqiy 
jihatdan davlatdan mustaqil bo‘lib, o‘z soha 
va yo‘nalishini tartibga solishga qaratilgan 
normalarini ishlab chiqadi hamda qabul 
qiladi. Bu ularning faoliyatida shartnoma, 
qoidalar asosida amalga oshirilib, har bir 
sport munosabatlari subyektining huquq va 
majburiyatlarini belgilaydi.

Bu kabi qoidalar milliy qonunchiligimizda 
ham o‘z aksini topgan bo‘lib, unga ko‘ra sport 
federatsiya (uyushma)larining tashkil etilishi, 
faoliyati, qayta tashkil etilishi hamda tugati-
lishi, “Jismoniy tarbiya va sport to‘g‘risida”gi 
O‘zbekiston Respublikasi Qonunida nazarda 
tutilgan o‘ziga xos xususiyatlar inobatga 
olingan holda nodavlat-notijorat tashkilotlari 
to‘g‘risidagi qonunchilikka muvo�iq amalga 
oshiriladi (Republic of Uzbekistan, 2015).

Biroq sport sohasi ham jamiyat hayoti-

ning har qanday sohasi kabi qonun ustuvorli-
giga rioya qilishi va bo‘ysunishi lozim.

Sportda avtonomiya tamoyili yaxshi 
boshqaruv tamoyili bilan uzviy bog‘liq 
bo‘lib, bu sport tashkilotlari faoliyatining 
shaffo�ligi va hisobdorligini tashkil etadi 
(Committee of Ministers of the Council of 
Europe, 2018). 

Albatta, bu korrupsiyaning oldini olish 
va unga qarshi kurashish nuqtayi nazaridan 
alohida ahamiyatga ega. Chunki oshkorolik 
bu nafaqat erkin foydalanish, balki fuqaro-
lar, jamoat tashkilotlari va nazorat qiluvchi 
davlat organlari uchun ochiq ma’lumotlar 
asosida korrupsiyaga oid huquqbuzarliklar 
belgilarini aniqlash imkoniyatidir (Sorokin, 
2015).

Biroq bu borada o‘tkazilgan tadqiqotlarda 
deyarli barcha darajadagi sport tashkilotlari-
ning faoliyati va boshqaruvida shaffo�lik mav-
jud emasligi aniqlangan. Masalan, “Heywood, 
Unger & Wheatland” tashkiloti tomonidan 
dunyo bo‘ylab futbol federatsiyalarining 
shaffo�lik darajasi bo‘yicha o‘tkazilgan o‘rga-
nishda atigi 15 %i o‘z faoliyati to‘g‘risidagi 
hisobotlarni nashr etishi ma’lum bo‘lgan 
(Solntsev, 2017).

Sport tashkilotlari faoliyatida korrupsiya-
ning oldini olish va unga qarshi kurashishda 
samarali boshqaruvning ikkinchi tamoyili 
hisobdorlikdir.

Bu borada Xalqaro yozgi olimpiya federat-
siyalarining assotsiatsiyasi (ASOIF) tomoni-
dan sport tashkilotlarini boshqarishning eng 
samarali usullarini tahlil qilish natijalarini 
aks ettiruvchi “Samarali boshqaruv amali-
yoti namunalari” nomli maxsus loyiha ishlab 
chiqilgan (Association of Summer Olympic 
International Federations, 2018). 

Xususan, u nizomlarni nashr etish, saylan-
gan mansabdor shaxslar haqidagi ma’lumot, 
yillik hisobot, intizomiy qaror natijalarini 
e’lon qilish, qoidabuzilishlar haqida xabardor 
qilish tizimi, mablag‘larning sar�lanishini na-
zorat qilish, mustaqil audit va boshqalarni o‘z 
ichiga oladi.

Bir qator mamlakatlarda sportni samarali 
boshqarishga oid qoidalar to‘plami qabul 
qilingan bo‘lib, ularga rioya qilish davlat 
tomonidan moliyalashtirilishining muhim 
shartidir.

Misol uchun, Buyuk Britaniyada 2017-yil-
da Sportni boshqarish kodeksi qabul qilingan 
bo‘lib, UK Sport yoki Sport England tomoni-
dan to‘g‘ridan to‘g‘ri moliyalashtiriladigan 
sport tashkilotlari uchun majburiy standart-
larni belgilaydi. Kodeksda hisobdorlik va 
oshkoralik, halollik, nazorat va muvo�iqlik 
kabi samarali boshqaruv tamoyillari mustah-
kamlangan (Sport England, 2021).

Tadqiqotlar O‘zbekiston Respublikasida 
sport sohasidagi tashkilotlar faoliyatida 
samarali boshqaruvning rivojlanish darajasi 
qoniqarli emasligini ko‘rsatmoqda.

Masalan, sport tashkilotlari faoliyatini ba-
holashning umumiy mezonlarini belgilovchi 
yagona me’yoriy hujjatlar ishlab chiqilmagan. 
Shu bilan birga, sportni samarali boshqarish-
ning ilg‘or tajribalarini joriy etish, mablag‘-
larni adolatli va shaffof taqsimlash, sportga 
sarmoya kiritish hamda yosh sportchilarni 
qo‘llab-quvvatlash ishlarini ochiq va shaffof 
tashkil etish yo‘lga qo‘yilmagan.

Umuman olganda, mazkur sanab o‘tilgan 
holatlar sport sohasini huquqiy jihatdan 
tartibga solishda noaniqliklarni yuzaga keltir-
moqda va korrupsiyaga oid huquqbuzarliklar 
sodir etilishi uchun zamin yaratmoqda.

Shu bois sportni boshqarish bo‘yicha ya-
gona universal yechim bo‘lmasa-da, samarali 
boshqaruvning umumiy asosiy mezonlari eng 
kichik klublardan tortib  xalqaro tashkilotlar 
darajasida hamma uchun amal qilishi kerak. 
Uning asosiy mezonlari esa asosan korpora-
tiv, davlat va notijorat sektorlarida qo‘llani-
ladigan boshqaruv tamoyillariga mos kelishi 
lozim (Kupreeva, 2009). 

Sportdagi ko‘plab qoidalar va standart-
lar amalda davlat nazorati ostida emasligi, 
shartnoma hamda bitimlar sport tashkilotlari 
tomonidan mustaqil ravishda qabul qilinishi, 
sport tashkilotlarining avtonom ekanligi 

sababli audit va hisobot mexanizmlari sama-
rasizligicha qolmoqda. Mustaqil nazorat bo‘l-
magan joyda, tabiiyki, korrupsiya xav�i ortadi.

So‘nggi yillarda sport menejmenti soha-
sining yaxshi rivojlanmayotganligi, natijada 
vijdonsiz shaxslarning bu sohaga kirib ke-
lishiga imkon yaratilayotgani kuzatilmoqda 
(Truntsevskiy, 2020).

Natijalar
O‘tkazilgan tahlillar shuni ko‘rsatadiki, 

mamlakatimizda ham sport sohasining ma’-
muriy boshqaruv jarayonlaridagi bu kabi 
salbiy omillar sohada korrupsiyaviy jinoyat-
larning yuzaga kelishiga sabab bo‘lmoqda.

Jumladan, 2019–2024-yillarda 435 nafar 
shaxslar korrupsiya bilan bog‘liq jinoyatlar 
uchun javobgarlikka tortilgan. Ularning 1 nafa-
ri hakamlik markazi, 8 nafari jismoniy tarbiya 
va sport universiteti, 12 nafari sport federat-
siyalari, 20 nafari sport jamiyatlari, 51 nafari 
sport vazirligining boshqaruv organlari, 
343 nafari sport maktablari xodimlaridir.

O‘rganishlarga ko‘ra, sport sohasida ma’-
muriy boshqaruv jarayonlari bilan bog‘liq 
holdagi korrupsiyaviy omillar, eng avvalo, 
sport tashkilotlariga xodimlarni ishga qabul 
qilish bilan bog‘liq bo‘lib qolmoqda.

Masalan, Qoraqalpog‘iston Respublikasi 
Sportni rivojlantirish vaziri lavozimida 
ishlagan “R” xizmat mavqeyidan foydalanib, 
tamagirlik yo‘li bilan “L” ismli fuqarodan uni 
Ellikqal’a tumanida yangi tashkil qilingan 
2-sonli bolalar va o‘smirlar sport maktabi 
o‘quv ishlari bo‘yicha direktor o‘rinbosari 
lavozimiga ishga qabul qilish evaziga 1 000 
AQSH dollari berishni talab qilib, shundan 
500 AQSH dollarini 2022-yil 10-iyul kuni xiz-
mat xonasida pora tariqasida olgan vaqtida 
ushlangan va sud hukmi bilan jinoiy javob-
garlikka tortilgan.

Sud hukmi asosida mazkur jinoyatning 
kelib chiqish sabablari tahlil qilinganda 
O‘zbekiston Respublikasi Vazirlar Mahka-
masining 2010-yil 23-sentyabrdagi 211-son 
qarori bilan tasdiqlangan “O‘zbekiston 
Respublikasidagi O‘zbekiston Respublikasi 

Davlat byudjetidan moliyalashtiriladigan 
sport maktablari to‘g‘risida”gi nizomning 
59-bandida nazarda tutilgan sport maktabi 
direktorining o‘rinbosarlari sport maktabi 
muassisi bilan kelishgan holda sport maktabi 
direktori tomonidan lavozimga tayinlanishi 
va lavozimidan ozod qilinishi haqidagi qoida 
turtki bo‘lganligi ko‘rindi (Republic of Uzbe-
kistan, 2010).

O‘z navbatida, yuqoridagi jinoyat ishida 
sport maktabi direktori o‘rinbosarligiga nom-
zodning sport maktabi muassisi huzuriga 
kelib suhbatdan o‘tishi esa to‘g‘ridan to‘g‘ri 
korrupsiyaviy jinoyat kelib chiqishiga imkon 
bergan.

Shu sababli mazkur jarayondagi inson 
omilini qisqartirish, ochiq va shaffof holda 
nomzodlarni tanlash, tayinlash tizimini joriy 
etish taklif etiladi.

Jinoiy statistika ma’lumotlarini tahlil 
qilganda biron-bir sohada korrupsiyaviy ji-
noyatlarning mavjudligi yoki yo‘qligiga to‘liq 
baho berish imkoniyati mavjud emas (Bez-
borodov et al., 2021). Negaki korrupsiyaviy 
jinoyatlar latent bo‘lib, ularning barchasi ham 
fosh etilmaydi.

Shu bois sport sohasida ham korrupsiyaga 
qarshi kurashishda faqat korrupsiyaga oid ji-
noyatlarni sodir etganlarni aniqlash va ularni 
jazolash bilan cheklanib bo‘lmaydi. Avvalo, 
tashkiliy-huquqiy xarakterdagi chora-tadbir-
larni amalga oshirish talab etiladi. Sivilizat-
siya o‘zini o‘zi saqlab qolishi uchun harakat 
qilishga majburdir. Ammo ushbu harakat 
jazo tomonga emas, balki ijtimoiy nazoratni 
shakllantirish va jinoiy xav�larni minimal-
lashtirishga qaratilishi lozim (Dzikonskaya & 
Grabchak, 2018).

Buning uchun sport sohasidagi korrup-
siyaviy omillarning oldini olish borasida xal-
qaro hamkorlikni kuchaytirish, ilg‘or xorijiy 
mamlakatlarning tajribasini o‘rganish va 
o‘zaro faoliyatni muvo�iqlashtirish lozim.

Bu borada 2017-yil fevral oyida bo‘lib 
o‘tgan Xalqaro olimpiya qo‘mitasining Xalqa-
ro sport halolligi forumida ishga tushirilgan 

Sportda korrupsiyaga qarshi xalqaro ham-
korlik tashkiloti (IPACS)” faoliyatini qayd 
etish o‘rinli.

Ushbu tashkilotning vazifasi xalqaro sport 
tashkilotlari, hukumat, hukumatlararo tash-
kilot va boshqa manfaatdor tomonlarni kor-
rupsiyaga barham berish hamda sportda va 
uning atro�ida yaxshi boshqaruv madaniyatini 
yuksaltirishga qaratilgan sa’y-harakatlarni 
kuchaytirish hamda qo‘llab-quvvatlash uchun 
birlashtirishdan iborat. O‘zbekiston ham 
ushbu tashkilotga a’zo bo‘lishi, sportda halol-
likni ta’minlash bo‘yicha hamkorlikda ishlarni 
amalga oshirishi maqsadga muvo�iq.

Xulosa
Yuqoridagilardan kelib chiqib, sport so-

hasida ma’muriy boshqaruv jarayonlaridagi 
korrupsiyaviy omillarni bartaraf etish bo‘yi-
cha quyidagi takli�lar bildiriladi:

sohadagi mavjud korrupsiya xavf-xatarla-
rini o‘rganish asosida, shu jumladan bolalar 
va yosh sportchilarga salbiy ta’sir ko‘rsatish 
xav�ini hisobga olgan holda sportdagi kor-
rupsiyaga qarshi kurashish siyosatini ishlab 
chiqish;

barcha manfaatdor tomonlar o‘rtasida 
hamkorlikni rivojlantirish hamda mustah-
kamlash, axborot va ilg‘or tajriba almashishga 
ko‘maklashuvchi dastur, loyihalarnng davlat 
tomonidan qo‘llab-quvvatlanishini ta’minlash;

BMTning Korrupsiyaga qarshi konven-
siyasi tamoyillariga muvo�iq sport tashki-
lotlarining qoida va yo‘riqnomalarini ko‘rib 
chiqish, yangilash. Shu jumladan, bunda 
o‘z tashkiloti faoliyati to‘g‘risida ommaviy 
hisobotlarni taqdim etish hamda faoliyatda 
yuzaga kelayotgan korrupsiya xavf-xatarla-
rini baholash asosida korrupsiyaga qarshi 
kurashish bo‘yicha keng qamrovli siyosatni 
ishlab chiqish;

sport tashkilotlari faoliyatidagi manfaat-
lar to‘qnashuvini tartibga solish va odob-ax-
loq kodeksini ishlab chiqish;

sport tashkilotlarini boshqarish bo‘yicha 
ISO serti�ikatlash standartini, ya’ni 37001 

(poraxo‘rlikka qarshi), 37002 (xabar berish), 
37301 (muvo�iqlikni boshqarish) va 20121 
(hodisalar barqarorligi) standartlari bo‘yicha 
serti�ikatlash tizimini joriy etish;

sport tashkilotlarining ma’muriy bosh-
qaruv funksiyalarini qayta ko‘rib chiqish, 
rahbariyatini ochiq saylash, rahbariyatning 
daromadlarini deklaratsiyalash, qarorlar qa-
bul qilishda a’zolarning majburiy ishtirokini 
ta’minlash;

sportdagi korrupsiya darajasini va unga 
qarshi kurashish borasida amalga oshirilgan 
ishlar samaradorligini baholash hamda bu 
borada jamoatchilik �ikrini o‘rganish maq-
sadida ijtimoiy tadqiqotlar o‘tkazishni joriy 
etish;

sport sohasida korrupsiyaning oldini 
olish va unga qarshi kurashish choralarini 
aniq belgilab beruvchi “Sportda korrupsiyaga 
qarshi choralar to‘g‘risida”gi qonunni qabul 
qilish;

moliyaviy operatsiyalarni amalga oshi-
rishda shaffo�likni ta’minlash va yillik moli-
yaviy hisobotlarni ochiq e’lon qilishni yo‘lga 
qo‘yish;

korrupsiyaviy jinoyat uchun javobgarlik-
ka tortilgan sportchilar, murabbiylar hamda 
sport tashkilotlari mansabdor shaxslarining 
reyestrini shakllantirish, ushbu reyestrga 
kirgan shaxslarning sport sohasida faoliyat 
yuritishini taqiqlash;

korrupsiyaning oldini olish choralarini 
ko‘rmaganlik uchun sport klublari va boshqa 
tashkilotlarga nisbatan moliyaviy hamda 
jinoiy-ma’muriy javobgarlik choralarini belgi-
lash.

Bir so‘z bilan aytganda, sport jamiyat ko‘z-
gusi bo‘lib, jamiyat muammolari sportda ham 
o‘z aksini topadi. Shu sababli sport tashkilot-
lari faoliyatiga samarali boshqaruv tamoyilla-
rini joriy etish, ya’ni ochiqlik, hisobdorlik, ha-
lollikning yuqori standartlariga rioya qilish, 
moliyaviy nazorat va auditni amalga oshirish 
korrupsiyaga qarshi kurashish yo‘lidagi mu-
him qadamdir.

